
				এই পাতাটির মুদ্রণ সংশোধন করা প্রয়োজন। 
।
রাগবি এবং ফুটবল।
১২১ তফাৎ হয়ে দুই সা’র দিয়ে দাঁড়াবে, প্রত্যেকে তার নিজ নিজ দলে। আর তখনইত আসল গুলতানের পালা। আর ঐ যে তিনটে গাছ দেখছ, খেলার কোটের মধ্যে চেপে এয়েছে, ওটা একটা ভীষণ জায়গা। যখন বলটা ঐখানে আটকে থাকে তখন গাছের গায়ে ধাক্কা খেতে হয়, আর সে লাথি খাওয়ার চেয়ে ঢের খারাপ।
টমফাইভস কোট দিয়া ফিরিয়া আসিবার সময় বিস্ময় সহকারে মনে মনে ভাবিতে লাগিল যে ম্যাচখেলা ইষ্ট যেরূপ বলিল বাস্তবিকই সেরূপ খুনাখুনির ব্যাপার কিনা, আর যদি হয় তাহা হইলে সে কোন দিন খেলিতে ভালবাসিবে কিম্বা ভাল করিয়া খেলিয়া উঠিতে পারিবে কি না।
যাহা হউক বিস্ময় অনুভব করিবার তরে বেশীক্ষণ অবকাশ হইল ; কেন না পর মুহূর্তেই ইষ্ট চীৎকার করিয়া উঠিল “হুররে! এই যে পান্টটা’ • এইখানে পড়ে রয়েছে, এস তুমি কেমন লাথি মারতে পার পরখ করে দেখা যাক।” এইটাই কস্তের বল। নামডাক কিম্বা ডিনারের পূর্বে অথবা ফুরসৎমত অন্য যে কোন সময়ে ছেলেরা ঐটা বাহির করিয়া আনিয়া যথেচ্ছ লাথালাথি করে। যে সব ছেলেরা উপস্থিত উহা বাহির করিয়া আনিয়াছে তাহাদের সঙ্গে উহারা যােগ দিল। ইহারা সকলেই স্কুলবাড়ীর ছােট ঘােট ছেলে, ইষ্টের বন্ধু। টম তাহার নিজের নিপুণতার পরীক্ষা করিবার সুযােগ পাইয়া মহা আনন্দিত হইল এবং একবার তাহার পা ইঞ্চ তিনেক মাটিতে গাড়িয়া ফেলিয়া এবং আর একবার আকাশের দিকে উৎক্ষিপ্ত করিয়া প্রবল উদ্যমে ইষ্টের অনুকরণে ড্রপকিক মারিয়া বিশেষ কৃতিত্বের পরিচয় দিয়াছিল।
ক্রীড়ামের বল
|
-
।

